
Gou bingzseiz couh dwg gyae’ gyae
bongh bae coh coj gou, daj baihlaeng coem;]
haeuj laeng ndang de bae, mizseiz de dawz
ndaej maenh aenndang geqgoemq de, cij
bibuengq mbat ndeu le couh ciepdawz gou
maenhmaenh, mizseiz dou cojlaenj itheij
lingx gwnz namh, bang “huqlaux”neix raen le
hix mbouj gangj coenz maz, cij dinghdingh
yawj dwk. Aeu cienz hawj gou. Caj dou hwnq
ndang le, gou couh coh goengcoj goujeib seiq
bi hemqnaeuz. Goengcoj ndenq ngaenz hawj
gou coengzlaiz mbouj yungh doekdingh,
youq ranz neix, ceiq ndiep gou dwg goengcoj,
boux daihngeih couh dwg daxboh gou.
Goengcoj gou hix lumj gyoengqvunz
hawgaeuq ityiengh youh maet youh gvaet, de
baenzneix daihfueng hawj gou ngaenz, dwg
aenvih daxboh gou moix aen singgeiz bang
de swiq song baez ndang. Goengcoj ranzwnq
mbouj itdingh miz cungj fukheiq neix nw,
congzhaeux miz gouhdawh . aenduix mwngz
couh mbouj loek lo. Aenvih gyoengq
“huqlaux” neix ndang miz heighaeu, gyoengq
bouxcoz lwglan mbouj haengj hawj de caemh
congz gwnhaeux, cix ngaiz bik youq congziq
mbiengj wnq gag gwn. Gyoengqde
yienznaeuz lix, hoeng, lix baenz yienghlawz,
mbouj miz vunz haeujsim. Gyoengq bouxcoz
nyaengq ragwn, caen goq mbouj ndaej
gyoengq‘huqlaux”neix.

Ndaejnaeuz, bouxcawj aen singz neix
cingq dwg vunz hawgaeuq, gyoengqde mbouj
miz maz bonjsach, cungj dwg vunz
bingzciengz. Gyoengqvunz gensez aen singz
neix dwg vunz baihrog, daj seiqlengq yienh
yangh daeuj neix dajhong. gwnyouq. Vunz
hawgaeuq dingzlai guh canghbuenq, buenq
di haeux.byaek gai, bouxsai bae hag coih ci.
raed byoem, guh bouxcoihei ,
bouxcangbyoem; caeuzyah cix bae hag
canggyaeu  ribfwngz,  canggyaeu  naj,
roxnaeuz haeuj cauhsi bae gai hug,
baenzbaenz guh mbouj ndaej maz okcong,
saek ranz diegcoj ndei, ndaej ok vunzcaiz,
mboujgvaq c¢ij dwg siujyoz, cuhcungh
lauxsae ndwi. Ndigah, geij bi gonq gou gauj
ndaej swhfan yozyau, daengx gai vunz cungj
doeksaet liux. Hix dwg youq seizhaenx,
daxmeh daekeiq manzgyaengj gou cij
roxnyinh de caeuq daxboh lizvwnh dwg
gienh saeh loek ndeu, leixyouz dwg, ranz de
ciuh doq daih mbouj miz byawz doeg baenz
saw, gou doeg baenz saw, dwg swnjciep gij
Iwedmeg ranz boh gou, seizhaenx songde
lizvwnh caengz ndaej ndwen.

Gou ndaejgeiq, ngoenz  nditrem]
banhaemh loeg nyied byai haenx, daxboh
gou dawz gij gaiqdaenj seiqgeiq de cang
roengz song aen daehnaengngwz Dbae,
baihlaeng  aemq  aen  daehhongdawz
baengzfanzbu naeknwt ndeu, de dawz song
aen daehnaengngwz bongzbod daj gwnz laeuz
gwed roengz lae(gij doxgaiq haemq naek

haenx, de cungj maij gwed, vihneix, daxmeh
gou riu de, naeuz neix dwg gij sibgvenq vunz
lajmbanj, de mbouj dingz mbouj duenh
daezsingj daxboh dwg vunz lajmbanj,
yienghneix daxmeh roxnyinh swhgeij gig
hiug). Mbaeklae gaeb youh laep, daxboh
gwed daeh nduj roengz lae seiz, daengz giz
laegoz, yamqdin dieb hoengq, saemxsax
mbat ndeu, lienz vunz caeuq daeh bongh
haeuj ciengz bae. Seizhaenx, daxbuz
daxgoeng gou youq gwnz haw gai duhngaz,
daxmeh youq ranzdajcawj gaet ngveihgva,
gou youq laj laeuz yawj daxboh daj gwnz
laeuz roengzdaeuj, goengcoj naengh youq
bakdou. Mwh daxboh dawz gij doxgaiq gwed
roengzdaeuj haenx ing youq henzdou seiz,
goengcoj noddin gvaqdaeuj, yungh fajfwngz
byombyangbyang de lumhlumh aen daeh cug
ndei bakdaeh haenx. De geq lo, hoeng, de
mbouj ngawz, de mingzbeg ok maz saeh.
Daxboh biek dou bae, gou haemz dai de
caemh roxnyinh gig gwnvi. Gou laihnaeuz
daxboh liz ranz, couh dwg mbouj aeu ranz lo,
mbouj aeu gou lo. Yaek lizbae seiz, de naeuz
gou coenz vah ndeu: “Caeuq meh mwngz miz
diegyouq, ndei, daxboh seizneix caengz miz
gaiq diuzgen neix.” Couh yienghneix, de
dawz cienzbouh gyadangq Song aen
daehnaengngwz. aen daehhongdawz ndeu
lizhai aen ranz de youq le cibgouj bi haenx.
Doeklaeng, de hawj gou song bak betcib it
maenz ngaenz, ndawde miz caet naed
ngaenzdaej. Couh yienghneix, youq loeg
nyied ngoenz laepmomj ndeu, gou raen
daxboh mbaq swix gwed daeh ndeu, lingh
daeh geb youq lajeiq baihgvaz, yied bae yied
gyae, doeklaeng siusaet youq gizdieg
roengoz. Seizde, de daenj geu vaqraez
saekhenjaeuj caeuq geu  buhhozmwnz
saekfonx ndeu, daenj gouh haizbaengz
saekhinghenj ndeu, bangjhaiz miz di dek,
mbouj miz caghaiz. Gou lij raen gvaengxda
de miz di cumx. Haeuxcaeuz haemhde, dou
ceizceiz cij gwn, doiq gienhsaeh daxboh
lizbae, daxgoeng daxbuz mbouj gangj maz,
mwh daxmeh dawz saeh neix lwnh
gyoengqde nyi seiz, songde cij dwg doxrah
mbat ndeu mbouj oksing. Songde dangyienz
mbouj miz vah gangj, aenvih ranz neix
coengzlaiz  mbouj  caencingq ciepsouh
daxboh gou gvaq, ndawsim gyoengqde
nyinhnaeuz daxboh gou banq mbouj hwnj
ranz neix. Noix boux vunz ndeu, congzhaeux
bienq ndaej hoengq haujlai, mbouj deng,
haemhhaenx, goengcoj mbouj haeuj congz
gwncaeuz.

Gou mbouj rox daxboh bae gyawz,
hoeng, gou duenhdingh de mbouj daugbae
ranzcoj  lajmbanj.  Goengcoj gou daj
seizhaenx hwnj, ndang hix miz heighaeu lo.
Daxboh lizbae bi daihngeih seizcin, goengcoj
baenz bingh dwgliengz, yinxhwnj
binghfeiyenz dai bae lo. (2)




